
				এই পাতাটির মুদ্রণ সংশোধন করা প্রয়োজন। 
○や * বাঙ্গালা সাহিত্য ।
প্রভৃতি পদ্য গ্রন্থেরই প্রথম স্থষ্টি হয়। অতএব বাঙ্গালাতে যে, সে নিয়মের ব্যভিচার হইবে, তাহার কোন কারণ নাই। পদ্যের মধ্যেও গীতই প্রথমে রচিত হয়। লোকে চিত্তবিনোদনার্থ স্বরসংযোগে গান গাইতে প্রবৃত্ত হইয়াই কবিত্বশক্তির প্রথম অঙ্কুর রোপণকরে। ঐ সকল গান প্রথমতঃ লিপিবদ্ধ থাকে না—বহুকালপর্য্যন্ত জনগণের রসনাবাসীই থাকে। পরে ক্রমশঃ লিপিবদ্ধ হইতে আরম্ভ হয়। পূর্বোক্ত লিনস্ হোমরাদির রচনা এবং বেদ রামায়৭াদি সকলই ঐ রূপ গীতময়। অতএব বাঙ্গালারও আদ্যকালে পূর্বোক্ত কবিদ্বয়ের অথবা তাদৃশ অন্য কোন কবির গীতময় রচনাই যে, প্রথমে প্রকাশিত হইবে, তাহাই
সম্ভবপর বোধহয় ।
আমরা এই প্রসঙ্গে যে যে বাঙ্গালাগ্রন্থ অবলোকন করিলাম, তাহাতে আমাদের এই সংস্কার জন্মিয়াউঠিল যে, বীরভূম বাঙ্গুড় ও বদ্ধমান এই তিন প্রদেশেই কবিত্বশক্তির প্রথম অস্থর উদ্ভূত হইয়াছিল। কারণ, দেখাযাই তেছে যে, এক কৃত্তিবাস ভিন্ন প্রায় সমস্ত প্রাচীন কবিই উক্ত তিন প্রদেশের অন্যতমে প্রাচুভূত হইয়াছিলেন। এবং অদ্যাপি ঐ সকল প্রদেশেই রামায়ণ ও চণ্ডীর গায়ক এবং সঙ্কীর্তনকারী অধিক দেখিতেপাওয়াযায় । অতএব দেখ, এক্ষণে আমরা যাহাদিগকে রেঢ়ো’ লোক বলিয়া অবজ্ঞা করিয়াথাকি, তাহারাই একসময়ে অসামান্য

